
 دهٔ نویسنده لزوماً نظر افغان جرمن آنلاین نمی باشدیعق ،مسئوولیت متن و شکل بدوش نویسندۀ مضمون میباشد

 

 

 ۲۰۲۳/ ۳۱/۱۰            انور اڅړ محمد 

 

 کې  لومهغازي امان الله خان د انګرېزي استخباراتو په 
 ( برخه)پنځلسمه 

 

 
 اعدام او سقاؤیانو  سقاؤد     

څېر  برهان الدین رباني، احمد شاه مسعود او د جمهوریت د دورې سقاؤیانو په   د ،ته لاس اچولی ؤ نوسقاؤ لویو کارو
نه پوهېده چې د ده غوندې خلک پر افغان ملت    سقاؤ  . څه مودې لپاره پاچاهي ترلاسه کړي وهد پردیو په مرسته د  یې 

 . د سقاؤ نهه میاشتنۍ پاچاهي د هغه د سر په بیه پای ته ورسیده او په پای کې  پاچاهۍ نه شي کولی
ځینو  ی،  لیکلی دپه لږ او ډېر توپیر سره   ونکولیکو تاریخ عاصرجریان د هغه مهال م اعدامولود سقاؤ او انډېوالونو د 

یې په قرآن کریم د هغه د بښنې ژمنه کړي وه خو بیا  د سقاؤ له زوی سره  سره له دې چې  لیکلي دي چې نادر خان 
، ځینې نور لیکي چې سقاؤ د قبایلو لخوا اعدام شو چې له سقاؤ سره یې د سولې کومه ژمنه نه  هغه یې اعدام کړهم  

چې   دا هم لیکيوه کړي، دا هم وایي چې د نادر خان لخوا سقاؤ ته بښنه شوي وه او نادر خان پخپله ژمنه ولاړ ؤ.  
   .هڅولد سقاؤ د اعدام مخالفت کاوه خو په پټه یې د قبایلو مشران د سقاؤ د وژلو په موخه  په څرګندهنادر خان 

  غړی،غورځنګ    يغوښتونک  م مشروطهیعصرو لیکوالانو څخه یو هم میر غلام محمد غبار دی چې د دود سقاؤ له هم 
 ، نوموړی د نادري کورنۍ لخوا په کلونو، کلونو بنديسقاؤ او نادر خان سخت مخالف ؤ،    د امان الله خان پلوی، د

سقاؤ په  نادر خان  وایي چې  له امله    کینېکرکې او  د خپلې    له نادري کورنۍ سره   غبار   .ورول شوی دیځاو  تبعید  
هم    ژمنه   لیکليد هغه د بښنې  لیک  په لمنکریم    قرآن   دیې  له سقاؤ سره  غدارۍ سره وواژه، په داسې حال کې چې  

 .کړي وه
هغه مهال د سقاؤ د زړه له  لیکلی دی لکه دی چې  ټکي په ټکي د سقاؤیانو د اعدام جریان داسې غبارمیر غلا محمد 

یې د  ینه دي ویلي چې د سقاؤیانو د اعدام څرنګوال غبارپه هغه ځای کې حاضر او ناظر وي، او یا وي حاله خبر 
د سقاؤ د اعدام   د هغه د سترګو لیدلی حال دی.  ، دا یې هم نه دې ویلي چېبنسټ لیکلی دی بل چا د لیدلو یا اوریدلو پر 

سترګو  د نورو مؤرخینو په لیکنو کې نه تر  شوي دي چې  خیالي څرګندونې  ځینې  په مالوماتو کې  د غبار  په هکله  
)افغانستان  په خلو چې نوموړي ا ، موږ د سقاؤیانو د اعدام په هکله د غبار له لیکنې هغه اړینې برخې په لنډو را کیږي

تاریخ(   لیکلي ديیدوپه  در مسیر  په مستقیمه او غ:»لیکي  نوموړی،  م ټوک کې    یر... د کابل او چاریکارو ترمنځ 
  هپ ینالله د سېد حس بره شوه چې حبیب  اه یوه اونۍ کې زمینه داسې برپمستقیمه توګه مفاهمه او خبرې پیل شوې او  

ټینګار دې ته چمتو شو چې د ده او د ده د ملګرو د ژوند د تضمین په صورت کې او په قرآن باندې د نادر شاه په  
پرته له جګړې تسلیم شي، نادر شاه دغه ژمنه ومنله او د بچه سقاؤ د باور لپاره یې   ،نې کولو سرهژمقسم خوړلو او 

هغه په ډېره اسانۍ دغه بې سواده ماجرا غوښتونکی تابع   ،چاریکارو ته واستاوهنېټه مه ۲۵شاه محمود خان د تلې په 
  1( د لړم لومړۍ نېټه.) «له درنګه یې کابل ته راوست. او غلی کړ او پرته 

ته ننوتل او   ړ څنګه چې انګ... ... حبیب الله بچه سقاؤ او ملګري یې له موټرو راکښته کړای شولغبار وړاندې لیکي:
نادر شاه  . چاپېره یې یو زیات شمېر پکتیاوال وسله ساتونکي ولیدل نو محسوسه یې کړه چې نور نو دوی آزاد نه دي

یر څخه کوټې ته ننوت او پاچا ته یې سلام وکړ، له ناستو کسانو  غحبیب الله پرته له کوم ت  .ئوویل چې حبیب الله راول
بیا یې په لاس سره  ، ویل، پاچا سر راپورته کړ حبیب الله ته یې وکتل هڅه یې ون، څخه هېڅ کوم له ځایه ونه خوځید

پاچا وروسته له لږ ځنډ سکوت    ...اشاره وکړه او په ظاهري نرمۍ سره یې وویل کېنئ  د کیناستو  د کیڼې خوا صف کې
ه  ښښتل:»پوکه یې ووسڅخه په خپلو سړو او هوډمنو سترګو د عینکو د ښیښو له شا څخه حبیب الله ته وکتل او په  

 یو چې په افغانستان کې دې ترسره کړې څه موخه درلوده؟ ړتا له دې ټولو وینو بهولو او ویجا ! حبیب الله خانه
حبیب الله بچه سقاؤ چې درک کړي وه چې د پوښتنې دا شیوه د تېرې ژمنې او ډاډ سره ډېر توپیر لري ځواب یې  

کړ، اوس چې تاسو د افغانستان   مې  ر ګاڼه ترسرهیمې چې د افغانستان خترڅو چې ما واک درلود او کوم شی  ورکړ:
 ر ګڼئ همغسې وکړئ.ی ره خاې د افغانستان لپچاست کوم شی یواکمن شوي 

 ښه ده اوس تاسو یو څو ورځې آرام وکړئ بیا به سره ګورو.«»پاچا وویل:
ساتونکو هغه او د هغه ملګري د موټرو په ذریعه د ارګ زندان ، خبرې پای ته ورسیدې او حبیب الله پاڅید او ووت

  2البته له مرګ نه په بې پروایۍ سره.  ،ته رهنمایي کړل او هغوی نورې لس ورځې په دې )میلمستون( کې تېرې کړې
دغه بندیان له زندانه راوایستل شول او د ارګ له شمالي دروازې    د پاچا په امرمه نېټه مازدېګر مهال  ۱۱د لړم په  

په داسې حال کې چې دولتي ټوپکوال   ،د خندق په دېوال یې ودرول  ېشمالي برج لاند دد ارګ    ،کړای شولخارج  
حبیب الله    ، پورته شولڅو ثانیې وروسته د ټوپکو د اور غږونه    ،هلته له وړاندې نه د تیارسۍ په حال کې ولاړ وو

ورور حمید الله، سردار علي، د جنګ وزیر سېد حسین، د دربار وزیر شېر جان، د پکتیا د جبهې  او د هغه بچه سقاؤ 
بیګي عبدالغني کوهداماني او د جنګ مرستیال  قوماندان محمد صدیق خان، د کابل والي ملک محسن، د بچه سقاؤ قلعه

په وینو لژند جسدونه پر ځمکه پرېوتل او په سبا یې جسدونه د کابل په حضوري چمن کې   ،وظ هنديفوزیر محمد مح
  3ول شول. ړځپه سولې و

د سقاؤ د اعدام په اړه ډېره لنډه یادونه کړي ده، تر دې چې د  په خپلو یادښتونو کې  شاه ولي خاند نادر خان ورور 
لکه څه ډول چې تفصیل یې د هغه مهال  دی، هغه لیکي:»شوی سقاؤ سره د سولې او د هغه له تسلیمدو څخه هم منکر 

، څو ورځې وروسته حبیب الله ]سقاؤ[ او ملګري یې ونیول شول او د خلکو  په خپور شوی دیپه مطبوعاتو کې  
   4«ړې او د مشرانو د سختو غوښتنو پر بنسټ اعدام شول.کد پرې جرګېټینګار، د 

والاشان سردار شاه محمود خان له یوې مکملې مفرزې سره »د شاه ولي خان غوندې لیکي:  نیسا  میرغلام محی الدین
او   لیې ونیول شو انډېوالان . د لړم په لومړۍ نېټه حبیب الله د سقاؤ زوی، سېدحسین او څو تنه نور شمالي ته وخوځید

شاهانه ذات له  له    په جرممه نېټه وکیلانو او د قومونو استازو، د هېواد د بربادۍ  ۱۱د لړم په    5ږل. ېکابل ته یې ول
 

 مخ ۲۲ټوک. پښتو ژباړه: سېد عبدالله پاچا.  ۲: میر غلام محمد غبار:افغانستان د تاریخ په اوږدو کې. 1
بچه   ... :په خپله تاریخ )پښتانه د تاریخ په رڼا کې( لیکيد غبار د څرګندونو پر خلاف سېد بهادر شاه ظفر کاکاخېل  :2

نو په دوی کې هر یو د مرګ نه وړاندې مړ وو، هر   ،مارۍ په غرض روان کړی شولسقاؤ او د هغه ملګري د چان 
یو سقاوی به داسې مالومیده لکه چې ساه ترینه وتلي وي او دوی دا خبره رښتیا کړه چې )بې غیرته مړ هم شي او د  

 بې غیرتۍ یاد یې هم پاتې شي.(  
 مخونه۲۳ټوک..  ۲: غبار:افغانستان د تاریخ په اوږدو کې. 3
 مخ ۱۰۸: مارشال شاه ولي خان: یاد داشتهای من. 4
کورنۍ تر څارنې او سانسور لاندې وې، د دې لپاره چې    ينیس چې د هغه لیکنې د نادرا:میر غلام محی الدین  5

  ۍیدئنادري کورنۍ په ځانګړي توګه شاه ولي خان د خپلو خاطرو کتاب )یاد داشتهای من( ښکرورو دروغو ته د تا
 . ید یدرغلی کړ ېنیس په کتاب )بحران و نجات( کې یې د خپلې خوښې سره سماوسیله ومومي د 

چې شاه ولي خان چې تل یې د واقعیتونو پر ځای د خپلو ګټو په موخه پېښې   يلوستونکي او څېړونکي دې متوجه و
د هغه مهال ورځنۍ پېښې یې په دقیقه توګه   چې د پېښو عیني شاهد ؤ،نیس ا جعل کړي او دروغ یې ویلي دي، مرحوم 

 ده.   په کې شويوهنه لاس دي خو له بده مرغه چې د نادري کورنۍ لخوا کړي  په خپل کتاب کې خوندي

ټینګار په نتیجه کې د محکمې امر صادر    ه .  د دغهټینګار سره وکړ  په   غوښتنه   ه د سقاؤ د محاکمې او اعدام حضور
  6«هغه ورځ د مازدیګر په پنځو بجو په اعدام محکوم شول.شو او په هم 

محمد نادر خان قرآن مهُر کړ او حبیب الله د سقاؤ  لیکي چې » د مهدي فرخیپه کابل کې د هغه مهال د ایران سفیر س
په موخه کوهستان ته ولاړ خو څه وشول چې د    بښنې شاه محمود خان د هغه د    ، ورکړ  د سر د امن ډاډ یې  زوی ته  

]انګرېزانو[ په لاس   اداره کوونکوسقاؤ زوی او سېد حسېن ډاډ ترلاسه کړ چې کابل ته راغلل. دا مشکل هم د انقلاب 
 . ورکول کیږي... به سالارۍ مهمه پوځي رتبه  حل شو چې له نوموړي سره یې ژمنه وکړه چې د سپه 

سره کابل ته راغلل او محمد نادر خان ته تسلیم    چارواکوسقاؤي    مهمونورو  او سېد حسېن له یو شمېر    د سقاؤ زوی
په ظاهره ویل چې هغوی یې بښلي دي   له املهمُهر کولو    دد قرآن  له جنایتکار سره ژمنه او  محمد نادر خان    .شول

باطن کې د کابل   په  له  د سقاؤ زوی د مجازاتو    یې   اوسیدونکو او مشرانوله  خو  نادر خان  غوښتنه کوله. د محمد 
   7«حسېن او څو تنه نور ملګري یې اعدام کړل. هغه هم ومنله او حبیب الله، سېد  ،ظاهري څرګندونو وروسته

  نیوللخوا شاه محمود خان د لیکي چې د سقاؤ زوی او ملګري یې   الانافغانستان لیکود » چې  زیاتوي سېد مهدي فرخ 
او د   ژمنه او ډاډپه ]انګرېزانو[  د انقلاب د محرکینو او مدیرانو    ]سقاؤ[   سمه نه ده، نوموړیچې دا خبره  دي  شوي  

  8« قرآن په لوړه ډاډمن شوی ؤ چې ځان یې مرګ ته تسلیم کړ.
مه نېټه کابل ته رسیدلی ؤ، د  ۱۵ز، کال د اکتوبر په ۱۹۲۹  محمد نادر خان د لیکي چې »  میرمحمد صدیق فرهنګ

شوي  په بدل کې ژمنه ورسره  او  هغه یې سولې ته دعوت کړ ،علماوو او روحانیونو یوه ډله یې هغه ]سقاؤ[ ته ولېږله 
لیک لیکل شوي او  ي. مشهوره ده چې دا ژمنه د قرآن کریم په لمن ل کیږبښ هه چې ده او ملګرو ته به یې تېر جرمونو

 کړی ؤ.  پرې لیکپخپله محمد نادر خان لاس 
بیا هم زړه  ته    ]د سقاؤ[  نازړه ؤ خو د سېد حسېنحبیب الله  السلطنه چې له مزاري ځواکونو سره چاریکارو  نایب 

وروڼه   او چې له امله یې حبیب الله، سېد حسېن، شېرجان  وهڅاوه ته رسیدلی ؤ، هغه یې د نادر خان د سولې وړاندیز
 او یو شمېر نور چارواکي کابل ته راغلل او نادر خان ته تسلیم شول. دوی څو ورځې د میلمنو په حیث بندیان وو.  

یې   او وزیرو قبایلو په غوښتنه  یمېاعلان وشو چې د جنوبي س پاچاهي یې اعلان کړي وه،خپله محمد نادر خان چې 
د نوامبر په  هرسیدته لسو تنو هاو شمېر یې حبیب الله او یو شمېر همکاران چې قبایلوهغوی قبایلو ته تسلیم کړل چې  

   9«لومړۍ نېټه اعدام کړل.
په بدل نوم، هغه مهال چې د نادري کورنۍ سره د مخالفت له امله پېښور ته   علامه عبدالحی حبیبي د )مهاجر افغان(

ناوړه ګټه  څخه  بیا یې د خپلو ګټو د ساتلو په موخه له قرآن کریم ... یکي چې »په اړه ل  د موضوع  مهاجر شوی ؤ، 
حبیب   ولس کسیز هیئت یې شمالي ته ولېږه او په قرآن د لوړې کولو او د همدغه هیئت په تضمین یېوپورته کړه، د

ل، د محکمې له حکم پرته یې ووژل او بیا یې  ستالله کلکاني او ملګري یې په لومه کې ښکېل کړل او کابل ته یې راو
  10« په دار وځړول.

د سقاؤ زوی او د هغه ملګرو  په خپل کتاب )اور په افغانستان کې( لیکلي وایي:» سټورآت   ریه تالي امریکایۍ لیکواله 
د عمومي بښنې له مخې ځانونه تسلیم کړل چې د کابل ارګ ته راوستل شول او هلته د میلمنو په توګه چلند ورسره  

څو ورځي وروسته نادر ټولو ته اعلان وکړ: غواړي د سقاؤ زوی معاف کړي، مګر له مامورینو او قبایلي وشو.  
نان موږ ته په لاس راکړي  یلیکونه تر لاسه کړل چې په کې هیله څرګنده شوي وه چې )دغه خای ښتن ومشرانو یې غ

 چې له منځه یې یوسو.( 
د سقاؤ زوی له خپلو ملګرو سره د شېر پور هوایي ډګر ته یووړل شول چې ډېر قبایل په هغه ځای کې په انتظار وو،  

زوی، دا ستاسو کار دی چې وژنی یې که  دغه دی د سقاؤ    وزیرو مسیدو، منګلو، ځدراڼو او دوړو ته وویل شول:
 .معاف کوی یې
 د اجل پرېکړه وکړي.  وییې معاف کولی نه شو، ځاځي باید د هغ ږمو وزیرو وویل:

 . ځاځیو وویل: دا ]پرېکړه[ په وزیرو پورې اړه لري

 
 مخ ۲۸۶: میر غلام محی الدین انیس: بحران ونجات. 6
 مخون. ۵۰۸- ۵۰۷: سېد مهدي فرخ: تاریخ سیاسي افغانستان.  7
 مخون. ۵۰۸: هماغه کتاب.  8
 مخ  ۳۹۷: میر محمد صدیق فرهنګ: افغانستان در پنج قرن اخیر. 9

 مخ۴۰: مهاجر افغان: نادر خان و خانواده او. 10

 5تر 4 له :د پاڼو شمیره
 german.de-maqalat@afghan  له موږ سره اړیکه ټینگه کړئ دغه پتهښت تاسو همکارۍ ته رابولي.  په  نپه در افغان جرمن آنلاین 

 لولـئ هیله من یو خپله لیکنه له رالیږلو مخکې په ځیر و ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 

دوی ]وزیر[ د عمل خلک وو، ځینو وزیرو خپلې تمانچې وایستلې، باران هم اوریدو او دوی په خټو کې ښوییدل، 
وکړې، د ټوپکو نورې ډزې هم وشوې،  لیکن کولی یې شول صحیح ډزې وکړي، هغوی د سقاؤ پر زوی ډزې 

  11« الله، شېر جان او څوارلس تنه نور کسان ووژل شول... .حمید
لکه وړاندې چې ویل شوي دې د کابل د فتح په لومړیو ورځو کې    آندرې ویولیس ژورنالسته او لیکواله    ۍ فرانسو

هغې په کابل کې د وزیرستان او لویې پکتیا بریالیو سرتېرو  وریدلي وو،  اکابل ته راغلي وه او ډېر څه یې لیدلي او  
د څرنګوالي  د سقاویانو د اعدام  خواخوږي درلوده،  یې  نوموړي چې له نادر خان سره  ښکُلي څېرې او قیافې لیدلي وې،  

وله هڅه  ټ:»د لوی زړه خاوند نادر خان خپله  ، نوموړي لیکيپه هکله یې یو ډول شاعرانه انځور وړاندې کړی دی
وکړه چې ویې ژغوري، هغه ټول ګنهکاران بښلي وو، ضرور به یې دا په یاد وو چې داړه مار ]سقاؤ[ د هغه خپلوان  

 12نه وو وژلي.
یو بل بیان   .د پاچا عفوه تایید نه کړه  ،رسماً ادعا وشوه چې د مخورو یوې شورا چې د محاکمې لپاره دایره شوي وه

وزیرو، منګلو، اپریدیو، احمدزیو په قاطعیت سره پرېکړه   کې بیا راغلي دي چې د جنوب او د ختیځ قومي مشرانو:
 وکړه چې عدالت پلی کړي. 

دیځ کې  ید ارګ په شمال لو... الله او ملګري یې ناڅاپه له زندانه راوایستل شولام حبیب ماښ يمبر پر لومړاد نو... 
کې  خیوې کندې ته بوتلل شول چې لا هم په کې د هغو قربانیانو د وینو پرنډې شوي ټوټې ښکاریدې چې څو میاشتې م

مخامخ ورته د قبایلو تر ټولو   ته کتار ودریدل، اپه خپله د سوربخن دېوال خو .د غاصب ]سقاؤ[ له خوا وژل شوي وو
  ،لان یې پر غوږونو د پاسه ځړولي ووګور عسکر ولاړ وو چې خاص د دې مېلې لپاره غوره شوي وو، زرګلي زړه 

سترګې یې چې د بې رحمۍ ځلا یې درلوده په   غټې  خپلې غټې  ،مله کې نغښتي وهشد مخ لاندې برخه یې د پګړۍ په  
شوې، شدیدې، بې  وناڅاپه ډزې  ...  یې خوند اخیست  دوبې اختیاره لړځې  هنر سره تورې کړي وې او د قربانیانو له 

  13« .ېه چې د کرکې او بریا له کړیکو سره ګډېدلننظمه یوه شېبه غلي شوې بیا پیل شوې پرله پسې باړو
سره د جان بخشۍ وعده کړي وه ولې دا هسې    ینادر خان له دو»  لیکلي چې  مؤرخ سېد بهادر مظفر شاه کاکا خېل 

ښودل د سلطنت او امن عامه د پاره یوه لویه خطره وه، نادر  ېیوه بهانه وه، د بچه سقاؤ او د هغه ملګرو ژوندي پر
خان د وعده خلافۍ د الزام نه د ځان بچ کولو په خاطر دا وویل چې زما او زما د خاندان د طرف نه بچه سقاؤ او د  
  هغه ملګرو ته جان بخشي ورکړی شوي ده، البته زه د جرګې په رایه کې حایل کیدل نه غواړم، د هغوی خوښه ده

دا خو هسې د ظاهر دارۍ خبرې وې جرګې د هغوی د وژلو    .اق کوي او که دوی ته سزا ورکويفکه  زما سره ات
 14فیصله وکړه او بچه سقاؤ د خپلو یوولسو اهمو ملګرو سره چاندماري کړی شو. 

چې د سقاؤ د اعدام په هکله حقیقت څه دی؟ هغه رښتیا نادر خان په ناځوانه توګه وژلی دی که ته اوس به راشو دې 
 ؟یی دسره مخ شو سزاپه بدل کې له د هغه د بې سارو جنایتونو د قومي سرتېرو لخوا 

لکه چې پوهیږو نادر  لومړی دا چې په دې کې شک نه شته چې نادر خان به له سقاؤ سره په قرآن ژمنه نه وي کړي، 
په قرآن کریم لوړه    خپلو موخه ته د رسیدلو په لاره کې قرآن کریم وسیله ګرځولی ؤ، د ده لپارهپه هر ځای کې خان  
 ؤ. یو عادي کار  کول
نادر خان له  ګ، علامه حبیبي )د مهاجر افغان په مستعار نوم( لیکلي دي چې ندا چې غبار، سېد مهدي فرخ، فره بله

 . سقاؤ سره په قرآن حکیم باندې په لیکلي بڼه د بښنې ژمنه وکړه
سربېره پر دې مهدي فرخ یو بل څه هم وایي داسې چې سقاؤ د انګرېزانو لخوا له نادر خان سره سولې ته، د سپه  

 .  راضي کړای شورتبې په ورکولو سره د سالارۍ 
مت د شاوالي خان په څېر  کټ نیس )د نادري کورنۍ تر څارنې لاندې( ا مرحوم اوبیا بل څه لیکلي دي شاه ولي خان  

  او کابل ته راوستل شول  يلیکي چې سقاؤ او ملګري یې په شمالي کې د شاه محمود خان د ځواکونو لخوا نیول شو
په دې  شاه ولي خان غواړي  قرآن کریم باندې د بښنې له ژمنې سوچ منکر دی.او له سقاؤ سره د نادر خان لخوا په 

لمر په ګوتو پټ کړي هغه غواړي د نادر خان هغه د بښنې ژمنه چې له سقاؤ سره یې د قرآن کریم پر پاڼه لیکلي  توګه  
وه پټه کړي، داسې وښایي چې سقاؤ په جګړه کې ونیول شو او اعدام شو. شاه ولي خان د خپلې احمقانه لیکنې له امله  

 
 مخ(  ۷۲۲افغانستان کې: ریه تالي ستیوآرت؛ ژباړن: د محقق مرستیال عبدالحسیب حکیمي،  )اور په :11

سقاؤ او سقاؤیانو د نادر خان له کورنۍ سره هغه ناوړه کړنې ترسره کړي وې چې له مرګه هم بدې وې چې په  :12
 خپل ځای کې به پرې وغیږو. 

 مخونه ۱۴۵-۱۴۴: آندرې ویولیس: په افغانستان ګې توپان. ژباړن: نجیب منلی. 13
 مخ ۸۸۱سېد بهادر شاه ظفر کاکاخېل: پښتانه د تاریخ په رڼا کې.  :14

 5تر 5 له :د پاڼو شمیره
 german.de-maqalat@afghan  له موږ سره اړیکه ټینگه کړئ دغه پتهښت تاسو همکارۍ ته رابولي.  په  نپه در افغان جرمن آنلاین 

 لولـئ هیله من یو خپله لیکنه له رالیږلو مخکې په ځیر و ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 

چې د  )او د غبار هغه وینا  ی دیاعدام شو په امرد نادر خان  سقاؤشهادت کوي چې باندې  پر نادر خان په اصل کې 
 اعدام شول.«   تاییدوي چې وایي:»سقاؤ او انډېوالان یې د نادر شاه په امر (شخصي مخالفت پر بنسټ یې لیکلي ده

ریه تالي او آندرې ویولیس، په لږ توپیر سره لیکي چې نادر خان خپله هڅه  نیس، اشاه ولي خان، فرهنګ،  له بل پلوه  
وکړه او اعلان یې وکړ چې د سقاؤ زوی یې بښلی دی خو د لویې پکتیا او وزیرستان د قبایلو مشرانو او ځانګړي  

 محکمې د پاچا د بښنې اعلان ونه مانه او د هغوی د مجازاتو غوښتونکي شول. 
ویل چې سقاؤ د هغه   په څرګندهچې نادر خان  لیدلوري سره نږدې دي او په لږ توپیر لیکيکاکاخېل او مهدي فرخ د 

  .د قومي جرګې د پرېکړې پر مخ خنډ کیدی هم نه شي هم ویل چې یې  دا خو  او د هغه د کورنۍ لخوا بښل شوی دی
چې    لیکيمهدي فرخ  .د بچ کولو په موخه یوه پلمه وه  ه کاکاخېل زیاتوي چې دا د نادر خان د وعده خلافۍ له تور څخ

 نادر خان په څرګنده د سقاؤ اعدام پلوي نه کوله خو په پټه یې خلک او مشران د هغه مجازاتو ته لمسول. 
ولس کې د یو بدعهد او غدار په تور تورن نه   پهنادر خان د دې لپاره چې  ،کاکاخېل او مهدي فرخ نظر د منلو دی د

سقاؤ یې بښلی دی، نه غواړي هغه اعدام کړي خو د قبایلو مخه یې هم نه   ویل چې یې کې نو څرګندو  خپلو په نو شي، 
 ( نیولی هم نه شوه.یې قبایلو مخه د چې ) .نیوله

خېلو کې  یو ځای یې د ځاځیو په علي : دوه ځایه په خټو کې نښتی ؤهغه څخه لاره ورکه وه، نادر خان له دا مهال 
خېلو د  بل ځای د علی   ، نه کوي   سوله له مشرانو سره په قرآن کریم لوړه کړي وه چې له سقاؤ سره به کرو ښد ل

  کهډېر سخت ؤ، لپاره    د هغهکړه چې دا ډول حالت  وژمنه    سولېلوړې پر خلاف له سقاؤ سره پر قرآن مجید د  
قرآن    یې هم پهسره  نو له سقاؤ    بښلی،سقاؤ یې نه  او که    یې مخکې ؤسقاؤ بښلی نو د ځاځیو قرآن    چېرې نادر خان

 ه کړي وه. نعظیم ژم
په پای کې دې پایلي ته رسیږو چې نادر خان یو ټګ او بدعهده کس ؤ، هغه په خپله ژبه او ژمنه نه ؤ ولاړ، د هغه د  

( د  مکیاولینیکلای  چې د خپلو مخالفینو پر وړاندې یې د )  څخه ښکاري غولوونکي شخصیت او  درغلیو  بې شمېره  
کړي ده او خپل هدف ته یې ځان رسولی    روا )توجیه( ناروا وسیله   ناانساني اوهر ډول  یې،  خاینانه سیاست په څېر

عدامولو کې ښکاره لاس نه درلود خو په دې خوشاله ؤ چې سقاؤ او سقاویان د  ا ، لنډه دا چې نادر خان د سقاؤ په دی
د سقاؤ د اعدام د مخنیوي هڅه یې هم نه ده کړي، که هڅه یې کړي هم وای نو کوم اغېز یې   لخوا اعدام شي او خلکو

بې شمېره فجایعو سربېره، له هغه سره په جګړه کې یوازې د وزیرستان له    پر، په دې دلیل چې د سقاؤ  درلودنه  
عي ده چې سقاؤ  یطب،  خو پر ځای پرېږدهتلفاتو    رو قومونود نو  ،لښکر څخه )دوه سوه لس( تنه سرتېري وژل شوي وو

 .هوژل کیدچې په هر قیمت وای او وزیرستان د لښکرو لخوا  پکتیا به د لویې 
باندې قسم کولو ته اهمیت د نادر خان په څېر په قرآن کریم  )خادم دین رسول الله(  سقاؤ، حبیب الله    چې  ودا هم باید ووای

خان له استازي د بلدیې رییس    ووهلو چې دوه ځلې یې د امان الله  نووقرآنو کړیو سقاؤ هغ نه ورکاوه چې په حقیقت کې  
کړي  سره د محمد صادق مجددي او محمد عثمان خان په منځګړیتوب خان عنایت الله   احمد علي خان او بل ځل یې له 

 ل( از، ک۱۹۲۹وو چې په خپلو ژمنو ونه درید او په قرآن کړي ژمنې یې تر پښو لاندې کړې. ) 
 

 
 ( )اعدام شوي سقاؤیانو

 اخیستل شوی دی. ( څخه و توطئه هاى انگلیس بازنگرى دورۀ امان)دا انځور د ډاکټر عبدالرحمن زماني له کتاب 
 

 ل. ل ۱۴۰۲/ ۸/ ۹نېټه:
 

 نور بیا 
 

 آرشیف  محمد انور اڅړد ښاغلی 

